МОНГОЛ УЛСЫН ИХ ХУРЛЫН ДОЛОО ДАХЬ УДААГИЙН СОНГУУЛИАР БАЙГУУЛАГДСАН УЛСЫН ИХ ХУРЛЫН АНХДУГААР ЧУУЛГАНЫ
ХУУЛЬ ЗҮЙН БАЙНГЫН ХОРООНЫ 8 ДУГААР САРЫН 03-НЫ ӨДӨР 

/ЛХАГВА ГАРАГ/-ИЙН ХУРАЛДААНЫ ТЭМДЭГЛЭЛИЙН ТОВЬЁГ

	Дэлгэрэнгүй тэмдэглэл

	1.Хүний эрхийн дэд хорооны даргыг сонгох тухай 
	3-4


Монгол Улсын Их Хурлын долоо дахь удаагийн сонгуулиар 

байгуулагдсан Улсын Их Хурлын анхдугаар чуулганы 
Хууль зүйн байнгын хорооны 08 дугаар сарын 03-ны өдөр
 /Лхагва гараг/-ийн хуралдааны гар тэмдэглэл

Улсын Их Хурлын гишүүн Ц.Мөнх-Оргил ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 14 цаг 46 минутад Төрийн ордны “В” танхимд эхлэв. 

Чөлөөтэй: Ш.Раднаасэд, Ж.Батзандан, Б.Бат-Эрдэнэ;


Тасалсан: Л.Болд, Д.Ганболд, Б.Дэлгэрсайхан, Л.Энхболд, С.Эрдэнэ.

Нэг. Хүний эрхийн дэд хорооны даргыг сонгох тухай 

Хуралдаанд Төрийн байгуулалтын байнгын хорооны ажлын албаны ахлах зөвлөх Б.Баасандорж байлцав.


Хүний эрхийн дэд хорооны даргад нэр дэвшүүлэх тухай Улсын Их Хурал дахь Монгол ардын намын бүлгийн саналыг Улсын Их Хурлын гишүүн Ц.Мөнх-Оргил танилцуулав.

Улсын Их Хурлын гишүүн Б.Пүрэвдорж үг хэлэв.


Ц.Мөнх-Оргил: - Хүний эрхийн дэд хорооны даргаар Улсын Их Хурлын гишүүн Д.Цогтбаатарыг сонгох саналыг дэмжье гэсэн санал хураалт явуулъя.


Зөвшөөрсөн:

10

Татгалзсан:


  1

Бүгд:



11
90.9 хувийн саналаар дэмжигдлээ.

Ц.Мөнх-Оргил: - “Хүний эрхийн дэд хорооны даргаар Улсын Их Хурлын гишүүн Д.Цогтбаатарыг томилох тухай” Байнгын хорооны тогтоолын төслийг баталъя гэсэн санал хураалт явуулъя.


Зөвшөөрсөн:

10

Татгалзсан:


  1

Бүгд:



11
90.9 хувийн саналаар Байнгын хорооны тогтоол батлагдлаа.

Хуралдаан 6 минут үргэлжилж, 19 гишүүнээс 11 гишүүн ирж, 57.9 хувийн ирцтэйгээр 14 цаг 52 минутад өндөрлөв.

Тэмдэглэлтэй танилцсан: 


ХУУЛЬ ЗҮЙН БАЙНГЫН


ХОРООНЫ ДАРГА                                                                  Ш.РАДНААСЭД

Тэмдэглэл хөтөлсөн: 


ПРОТОКОЛЫН АЛБАНЫ                                            


ШИНЖЭЭЧ                                                                              Д.УЯНГА

МОНГОЛ УЛСЫН ИХ ХУРЛЫН ДОЛОО ДАХЬ УДААГИЙН СОНГУУЛИАР БАЙГУУЛАГДСАН УЛСЫН ИХ ХУРЛЫН АНХДУГААР ЧУУЛГАНЫ
ХУУЛЬ ЗҮЙН БАЙНГЫН ХОРООНЫ 8 ДУГААР САРЫН 03-НЫ ӨДӨР 

/БААСАН ГАРАГ/-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Ц.Мөнх-Оргил: - Та бүхний амрыг айлтгая. Ирц бүрдсэн тул Хууль зүйн байнгын хорооны 2016 оны 8 дугаар сарын 03-ны өдрийн хуралдааныг нээснийг мэдэгдье. Хэлэлцэх асуудлыг танилцуулъя. 1 асуудал байна.

Хүний эрхийн хорооны, Хүний эрхийн дэд хорооны даргыг сонгох тухай асуудал байна. Хэлэлцэх асуудлаар саналтай гишүүд байна уу? Байхгүй байна. Хэлэлцэх асуудлаа батлах уу? Баталъя. 

Хүний эрхийн дэд хорооны даргыг сонгох тухай асуудлаа хэлэлцэж эхэлье. Улсын Их Хурлын чуулганы хуралдааны дэгийн тухай хуулийн 15 дугаар зүйлийн 15.5-д заасны дагуу Хүний эрхийн дэд хорооны даргад нэр дэвших болон Байнгын хорооны гишүүдээс нэр дэвшүүлэх саналтай гишүүд байвал та хэд одоо саналаа хэлж болно.

Мэдээлэл өгөхөд бүлэг дээр болон Байнгын хороон дээрээ ярилцаад, Хүний эрхийн дэд хорооны Байнгын хорооны даргад Улсын Их Хурлын гишүүд Д.Цогтбаатарын нэрийг дэвшүүлсэн байгаа. Өөр нэр дэвшүүлэх хүн байна уу? Нэр дэвшигчийн талаар үг хэлэх гишүүд байна уу? Баярлалаа. 

Тэгвэл санал хураалт явуулъя. Б.Пүрэвдорж гишүүн. За Б.Пүрэвдорж гишүүн.

Б.Пүрэвдорж: - Та бүгдийн энэ өдрийн мэндийг айлтгая. Тэгэхээр ер нь бол Хүний эрхийн дэд хороо байгуулагдсан цагаас эхлээд ер нь бол ихэнхдээ цөөнх нь даргалж явдаг ийм уламжлалтай байсан. Яагаад гэвэл ялсан нам түүнтэй холбоотой байгуулагдсан Засгийн газар, Засгийн газрын шийдвэртэй холбоотой хүний эрхийн зөрчил мөн түүнчлэн Их Хурлын шийдвэртэй  холбоотой асуудлууд дээр хүний эрхийн холбоотой маш их шийдвэр гардаг учраас түүн  дээр цөөнхийн байр сууриа хамгаалж, хүмүүсийн эрхийг зөрчүүлэхгүй байх мөн түүнчлэн эрхийг хамгаалах талаар нэлээн цөөнхийнхөө дуу хоолойг сонсож байвал илүү үр дүнтэй хардаг юм.

Тэгэхээр өнөөдөр Их Хурал дээр Ардын нам хэт олонхи болсон учраас энэ асуудлаа хүч түрээд явах л байх л даа. Уг нь би бол нэрээ дэвшүүлмээр байна. Гэхдээ тэртээ тэргүй нэгэнт асуудал тодорхой болсон юман дээр орохгүй. 

Гэхдээ ер нь бол цаашдаа бол Хүний эрхийн дэд хорооны гишүүний хувьд ялангуяа төрийн албан хаагч, төрд ажиллаж байгаа хүмүүс мөн түүнчлэн хууль хяналтын байгууллагатай холбоотой хүний эрхийн зөрчил дээр бол байнга дуу хоолойгоо гаргаж ажиллах болно гэдгээ бас энд хэлье.

Ер нь бол төрийн албан хаагчтай холбоотой томилгоотой холбоотой маш их тийм зөрчлүүд эхнээсээ гараад эхэлж байна Их Хурал өөрөө энэ хуулиа зөрчөөд өнөөдөр хүртэл томилоогоо хийгээд эхэлж байна.

Тэгэхээр энэ Төрийн албаны зөвлөлийн гишүүдийн томилгоотой холбоотой цаашдаа бол төрийн албан хаагч нарыг хоморголон ажлаас нь халах тэдний эрхэд халдах тийм асуудал гарах юм бол Ардчилсан намын бүлгийн зүгээс бол байнга энд хариуцлагатай хандаж ажиллах болно гэдгээ энд хэлье.

Ц.Мөнх-Оргил: - Баярлалаа Б.Пүрэвдорж гишүүнд. Б.Пүрэвдорж гишүүн Хүний эрхийн дэд хорооны гишүүний хувьд Байнгын хорооны дэд хорооны ажилд их идэвхитэй оролцож ажиллах юм байна. Бид ер нь энэ хүний эрхийн хамгаалах асуудал бол олонхи, цөөнх биш ер нь нийт Улсын Их Хурлын нийт гишүүдийн үүрэг байгаа. 

Зөвхөн дэд хорооны ч гишүүдийн ажил биш. Энэ ажилд чинь амжилт хүсэж байна. 

Одоо санал хураалт явуулъя. Хүний эрхийн дэд хорооны даргаар Улсын Их Хурлын гишүүн Д.Цогтбаатарыг сонгохыг дэмжье гэсэн томьёоллоор санал хураалт явуулъя. 

Зөвшөөрсөн 10, татгалзсан 1 90.9 хувийн саналаар энэ санал дэмжигдлээ. 

Байнгын хорооны тогтоолын төслийг та бүхэнд уншиж танилцуулъя. 

Дэд хорооны даргыг сонгох тухай. Монгол Улсын Их Хурлын тухай хуулийн 24.9, 24.10 дахь хэсэг, Монгол Улсын Их Хурлын чуулганы хуралдааны дэгийн тухай хуулийн 15.5 дахь хэсэг, санал хураалтын дүнг тус тус үндэслэн Хууль зүйн байнгын хорооноос тогтоох нь:

Монгол Улсын Их Хурлын Хүний эрхийн дэд хорооны даргаар Улсын Их Хурлын гишүүн Дамдины Цогтбаатарыг сонгосугай гэсэн тогтоол байна. 

Одоо тогтоолыг баталж санал хураалт явуулъя. Зөвшөөрсөн 10, татгалзсан 1, 90.9 хувиар тогтоолын төсөл батлагдлаа.

Хүний дэд хорооны даргаар сонгогдсон Улсын Их Хурлын гишүүн Д.Цогтбаатарт баяр хүргэж ажлын амжилт хүсэн ерөөе. 

Хууль зүйн байнгын хорооны энэ өдрийн хуралдаанаар хэлэлцэх асуудал дууссан тул Байнгын хорооны хуралдаан хаасныг мэдэгдье. Баярлалаа. 

Дууны бичлэгээс буулгасан:

ПРОТОКОЛЫН АЛБАНЫ 

ШИНЖЭЭЧ




                               Д.УЯНГА

